Sameinuðu þjóðirnar skilgreina vatn sem grundvallarmannréttindi.

Útdráttur úr greinagerð Nefndar um efnahagsleg-, félagsleg og menningarleg réttindi, en sú nefnd hefur hist reglulega síðan 1987 í þeim tilgangi að gefa út nánari túlkun á Alþjóðlega sáttmálanum um efnahagsleg, félagsleg og menningarleg réttindi. Samþykkt nefndarinnar, sem er frá 26.nóvember 2002, skýrgreinir réttinn til vatns, með því að skoða og skilgreina nánar greinar 11 (um rétt til matar) og grein 12 (um rétt til heilbrigðis) í ofangreindum sáttmála. Sjá slóð: http://www.citizen.org/cmep/Water/humanright/articles.cfm?ID=8610
Aðgangur að vatni telst til grundvallarmannréttinda samkvæmt samþykkt Sameinuðu þjóðanna. Sérhver maður skal þess vegna eiga rétt á og vera tryggður nægilegur og öruggur aðgangur að hreinu drykkjarvatni á hóflegu verði, auk vatns til hreinlætis og heimilishalds. Þegar rætt er um “nægjanlegan aðgang að drykkjarvatni” er gengið út frá hugmyndinni um mannlega reisn, en ekki notuð þröng tæknileg skilgreining með tilvísun í lítrafjölda eða tækni. Ekki á heldur að líta á vatn hverja aðra verslunarvöru. Sameinuðu þjóðirnar hafa einnig ítrekað brýna skyldu ríkja að tryggja þegnum sínum þennan rétt án mismununar án tafar. Ríkjum ber að tryggja að dreifing vatnsauðlindarinnar og fjárfestingar í vatni tryggi öllum þegnum þjóðfélagsins aðgang að drykkjarvatni. Sérstaklega skal gæta að réttindum þeirra sem geta átt undir högg að sækja, hvort sem er um að ræða t.d. konur eða börn, heimilislausa í borgum, íbúa dreifðra byggða, fanga eða flóttafólk. 

Eins og varðar önnur mannréttindi, þá hafa ríki skyldu til að virða, vernda og koma í framkvæmd þessum réttindum.

Með því að þau virði þau, skulu ríki t.d. eigi aðhafast nokkuð sem neitar einhverjum um eða hamlar jöfnum aðgangi að drykkjarvatni og ekki eiga aðild að neinu sem með ólögmætum hætti kann að menga drykkjarvatn.

Með því að vernda þau, ber ríkjum að tryggja að þriðji aðili, hvort sem um er að ræða einstaklinga, fyrirtæki eða aðra aðila, hindri með einhverjum hætti að menn geti nýtt þessi réttindi sín. Ríki beiti til þessa m.a. lögum eða reglugerðum eða öðrum nauðsynlegum aðgerðum. Vernd ríkisins gæti t.d. falist í að koma í veg fyrir að þriðji aðili hindri aðgang að vatni, að mengun eigi sér stað eða að einhver taki sér vatn með óbilgjörnum hætti úr sameiginlegri uppsprettu. Ríki ber einnig skyldu til að tryggja að aðilar sem reka eða stjórna vatnsveitum eða annarri skyldri þjónustu stefni ekki í voða með neinum hætti framboði, öryggi, hóflegu verði eða aðgengi þessa réttar. Einkavæðing vatnsveitna skal ekki framkvæmd fyrr en virku eftirlitskerfi hefur verið komið á fót sem er í samræmi við þennan sáttmála og það þýðir sjálfstætt eftirlit, raunverulega þátttöku almennings og beitingu sekta eða annarra víta sé reglum ekki fylgt.

Skylda ríkisisins að koma réttindum þessum í framkvæmd, þýðir að ríki verður að grípa til hverra þeirra aðgerða sem mega verða til þess að rétturinn til drykkjarvatns verði fullnýttur. Þessi skylda kallar á að rétturinn sé viðurkenndur í stjórnmálumhverfi landsins og lagakerfi, helst með sérstakri löggjöf, að tekin sé í gagnið aðgerðaáætlun vegna vatns og áætlun um hvernig tryggja megi þessi réttindi, tryggja verður að vatn sé kaupanlegt (affordable) fyrir alla og sjá til að drykkjarvatn verði aðgengilegt, sérstaklega í dreifðum byggðum og fátækari hverfum borga. 

